
ბატონო ირაკლი,
თქვენი 2018 წლის 3 აპრილის N25128  (სააგენტოში რეგისტრირებული: N04-00-ვ/15449, 16.04. 2018 წ.) წერილის პასუხად, კომპეტენციის ფარგლებში, გაცნობებთ:
საქართველოს კონსტიტუციის 41-ე მუხლის მე-2 პუნქტის თანახმად, ოფიციალურ ჩანაწერებში არსებული ინფორმაცია, რომელიც დაკავშირებულია ადამიანის ჯანმრთელობასთან,  მის ფინანსებთან  ან  სხვა კერძო საკითხებთან, არავისთვის არ უნდა იყოს ხელმისაწვდომი თვით ამ პირის  თანხმობის გარეშე. 
„პერსონალურ მონაცემთა დაცვის შესახებ“ საქართველოს კანონის მე-2 მუხლის „ა“ ქვეპუნქტის თანახმად,  ნებისმიერი ინფორმაცია (სახელი, გვარი, პირადი ნომერი, საცხოვრებელი ადგილი), რომელიც უკავშირდება  იდენტიფიცირებულ ან იდენტიფიცირებად ფიზიკურ პირს, განეკუთვნება პერსონალურ მონაცემებს და მისი მესამე პირისათვის გადაცემა შესაძლებელია მხოლოდ ამავე კანონის მე-5 მუხლით დადგენილი საფუძვლების არსებობისას. ამ საფუძვლების გარეშე, მესამე პირისათვის პერსონალური ინფორმაციის გამჟღავნება ითვალისწინებს მონაცემთა დამმუშავებლის პასუხისმგებლობას.
სსიპ-სოციალური მომსახურების სააგენტო უფლებამოსილია გასცეს მხოლოდ ხელთ არსებული სტატისტიკური ინფორმაცია.  კერძოდ,   2018 წლის  17 აპრილის მდგომარებოთ, წერილში მითითებული მისამართის (ქ. თბილისი,  დ. თავხელიძის ქ.1) შესაბამისად, „სოციალურად დაუცველი ოჯახების ერთიან ბაზაში“ რეგისტრირებულია 9 (ცხრა) პირი, მათ შორის ფულადი სოციალური დახმარების -„საარსებო შემწეობის“ მიმღებია 7 (შვიდი) პირი.
ნებისმიერი სხვა სახის სტატისტიკური ინფორმაცია (რეგიონების/რაიონების, წლების /თვეების მიხედვით), შეგიძლიათ იხილოთ სსიპ-სოციალური მომსახურების სააგენტოს ოფიციალურ ვებ-გვერდზე (www.ssa.gov.ge), შესაბამის ბმულზე -„სტატისტიკა“. 

